sՆԱԽԱԳԻԾ
-----------------

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ


«....» ....................... 2019 թ. N -Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
 ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին համապատասխան` Կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի  N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 11 և 12 հավելվածներում կատարել փոփոխություններ` համաձայն NN 1, 2, 3, 4 և 5 հավելվածների:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
								
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ									 ՆԻԿՈԼ ՓԱՇԻՆՅԱՆ



ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը (նպատակը)
Համաձայն Հայաստանի Հանրապետության կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության 2019 թվականի պետական բյուջեի «Առողջապահություն» բաժնի ծրագրերի բժշկական ծառայությունների շրջանակներում իրականացվել են վերահաշվարկներ, կանխատեսումներ՝ հաշվի առնելով փաստացի կատարողականները, արձանագրվող տենդենցները առողջապահական այն ծրագրերում, որտեղ իրականացվել են բարեփոխումներ, ինչպես նաև ընթացիկ տարում մի շարք ծրագրերում պետության կողմից երաշխավորված անվճար և արտոնյալ պայմաններով մատուցվող ծառայությունների և շահառուների շրջանակի ընդլայնումը, գների համահարթեցումը:
 Կանխատեսումների համար հիմք է ընդունվել պետական պատվեր իրականացնող բժշկական կազմակերպությունների կողմից մինչև 2019 թվականի նոյեմբերի 19-ը ընկած ժամանակահատվածում կատարված աշխատանքների վերաբերյալ հաշվետվությունները, ինչպես նաև ընթացիկ տարում մի շարք կազմակերպությունների կառուցվածքային փոփոխությունները, բաժանմունքների և ծառայությունների ավելացումը (պակասեցումը), գործող հզորությունների՝ նորագույն սարքավորումների, լաբորատոր-գործիքային հետազոտությունների ծավալի ավելացումը(պակասեցումը):
Իրականացվել է նաև վերլուծություն կառավարության 2019թ. 27.07 «Հայաստանի Հանրապետության կառավարություն  2004 թվականի մարտի 4-ի N 318-ն որոշման մեջ փոփոխություններ և լրացումներ կատարելու մասին» 782-Ն որոշմամբ սահմանված պետության կողմից երաշխավորված անվճար և արտոնյալ պայմաններով մատուցվող ծառայությունների շրջանակի, ինչպես նաև շահառուների խմբերի ընդլայման արդյունքում կազմակերպությունների կողնից մատուցված պետական պատվերով ծառանությունների ծավալների փոփոխության վերաբերյալ՝ հաշվի առնելով հիվանդացության ցուցանիշների սեզոնայնությունը և իրականացված բարեփոխումներից հետո բժշկական օգնության և սպասարկման ծառայությունների հասանելության ցուցանիշի բարելավումը:
 Կատարված կանխատեսումները հիմք են հանդիսացել կազմակերպությունների պայմանագրային գումարներից շեղումների հաշվարկների համար, որի հանրագումարի արդյունքում որոշվել է ծրագրերի գերակատարումների և թերակատարումների համար առաջարկվող փոփոխությունները: 
Բժշկական կազմակերպությունների 2019 թվականի պայմանագրային գումարներում փոփոխություններ կատարելու համար անհրաժեշտություն է առաջացել կատարել վերաբաշխումներ Հայաստանի Հանրապետության 2019 թվականի պետական բյուջեի «Առողջապահություն» բաժնի ծրագրերում: Մասնավորապես.
1.«Ամբուլատոր-պոլիկլինիկական բժշկական օգնության ծառայություններ» ծրագրի համար նախատեսված միջոցները առաջարկվում է նվազեցնել 110,0 մլն դրամով: Տնտեսումը հիմնականում պայմանավորված է.
  ա) ընտանեկան բժիշկների կողմից նեղ մասնագիտացված խորհրդատվության ուղեգրման (1202) դեպքերի նախատեսածից շուրջ 30% ցածր մակարդակով, 
 բ) ընտանեկան բժիշկների կողմից լաբորատոր-գործիքային ախտորոշիչ հետազոտությունների ուղեգրման (1203) շուրջ 15% ցածր մակարդակով, 
 գ) անվճար և արտոնյալ պայմաններով տրամադրվող դեղերի (1204) փաստացի կատարած ծափսերի նախատեսվածից մոտ 10% ցածր մակարդակով,
 դ) հղիների հսկողության (1205)  և հղիների նախածննդյան և հետծննդյան հսկողության ընթացքում, ինչպես նաև կանանց և 15 տարեկան աղջիկների առողջական վիճակի գնահատման նպատակով կատարվող լաբորատոր-գործիքային ախտորոշիչ հետազոտությունների  (1206) մասով մոտ 5% ցածր տեմպերով, որը պայմանավորված է ծնունդների փաստացի թվաքանակի նվազմամբ:
2. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրի համար հատկացրած միջոցներն առաջարկվում է նվազեցնել 95,0 մլն դրամով: Կանխատեսվող թերակատարումը պայմանավորված է պետական պատվերի շրջանակներում բժշկական օգնության և սպասարկման իրավունք ունեցող զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայությունների ցածր դիմելիության հետ, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 700 դեպքերի նվազում:
3. «Ստոմատոլոգիական բժշկական օգնության ծառայություններ» ծրագրի համար նախատեսած միջոցներից առաջարկվում է նվազեցնել 14,0 հազար դրամով, որը պայմանավորված է համավճարային սկզբունքի կիրառման և ծառայությունների սահմանափակ փաթեթի առկայությամբ: Արդյունքում, մինչև տարեվերջ բյուջեով նախատեսված դեպքերի համեմատ կանխատեսվում է շուրջ 2550 դեպքերի նվազում:
4. «Ուռուցքաբանական և արյունաբանական հիվանդությունների բժշկական օգնության ծառայություններ» ծրագրի համար նախատեսած միջոցները առաջարկվում է ամբողջությամբ նվազեցնել 96,0 մլն դրամով: Կանխատեսվող թերակատարումը պայմանավորված է «Ուռուցքաբանական և արյունաբանական հիվանդությունների բժշկական օգնության ծառայություններ» ծրագրի   պետական պատվերի շրջամնակներում կանխատեսվածի համեմատ ցածր դիմելիությամբ: Արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 400 դեպքերի նվազում:
5. «Գինեկոլոգիական բժշկական օգնության ծառայություններ» ծրագրի համար նախատեսած միջոցները առաջարկվում է նվազեցնել 13,0 մլն դրամով: Կանխատեսվող թերակատարումը պայմանավորված է «Գինեկոլոգիական բժշկական օգնության ծառայություններ» ծրագրի պետական պատվերի շրջամնակներում կանխատեսվածի համեմատ ցածր դիմելիությամբ: Արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 90 դեպքերի նվազում:
6. «Հեմոդիալիզի անցկացման ծառայություններ» ծրագրի միջոցները առաջարկվում է նվազեցնել 8,0 մլն դրամով: Թերակատարումները պայմանավորված են ծրագրային հեմոդիալիզի ծառայության մեջ նախատեսվածից շուրջ 440 սեանս պակաս ծառայություն մատուցելու հետ, ինչպես նաև ծառայության հասանելիության և մատչելիության, հեմոդիալիզային ծառայություն ստացող հիվանդների ապրելիության ցուցանիշների շարունակական բարելավումով:
7. «Անհետաձգելի բժշկական օգնության ծառայություններ» միջոցառման միջոցները առաջարկվում է նվազեցնել 64,5 մլն դրամով: Պետական բյուջեով ծառայության համար նախատեսված դեպքերի թվաքանակի թերակատարումը պայմանավորված է սոցիալապես անապահով և հատուկ խմբերում ընդգրկված որոշ խմբերի շահառուներին մատուցած անհետաձգելի ծառայությունները «Սոցիալապես անապահով և հատուկ խմբերում ընդգրկվածների բժշկական օգնության ծառայություններ» միջոցառման փոխհատուցմամբ:
 «Անհետաձգելի բժշկական օգնություն» ծրագրի շրջանակում կանխատեսվում է շուրջ 300 դեպքի նվազում: 
8. «Երեխաներին բժշկական օգնության ծառայություններ» ծրագրի միջոցները առաջարկվում է նվազեցնել 90,5 մլն դրամով: Թերակատարումը պայմանավորված է մինչև 18 տարեկան երեխաների խմբում 10 և ավելի տարիքային խմբի ցածր դիմելիության հետ, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 600 դեպքերի նվազում:
9. «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» ծրագրի միջոցները առաջարկվում է նվազեցնել 20,0 մլն դրամով: Պետական բյուջեով ծառայության համար նախատեսված դեպքերի թվաքանակի թերակատարումը պայմանավորված է վերոհիշյալ ծրագրի ուշ մեկնարկով (24.08.2019թ.), ինչպես նաև բուժման պլանի մեջ ախտորոշման, լաբորատոր-գործիքային հետազոտությունների և հաջորդաբար՝ օժանդակ տեխնոլոգիաների կիրառմամբ միջամտություններ իրականացնելու համար անհրաժեշտ համապատասխան ժամանակի հետ: Ներկայում արդեն իսկ մասնագիտական խորհրդատվություն են ստացել և հերթագրվել շուրջ 86 զույգեր՝ 2020 թվականին իրենց բժշկական օգնությունը ստանալու նպատակով: «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» ծրագրի շրջանակում կանխատեսվում է շուրջ 420 հետազոտությունների քանակի նվազում: 
10. «Հաշմանդամ և կարիքավոր երեխաներին օրթեզներով և կորսետներով ապահովման ծառայություններ» միջոցառման համար նախատեսված միջոցներն առաջարկվում է նվազեցնել 6,383.0 հազար դրամով: Տնտեսումը հիմնականում պայմանավորված է կանխատեսված ցուցանիշի նկատմամբ օրթեզների և կորսետներով ապահովման ծառայությունների պահանջարկի նվազմամբ: 
Վերոնշյալ ծրագրերի իրականացման համար նախատեսած միջոցների կանխատեսվող թերակատարումների շրջանակներում առաջարկվում է փոխհատուցել առողջապահական գերակայություններ հանդիսացող առանձին ծրագրերով կանխատեսվող գերակատարումները: Նշված ծրագրերի մասով առաջարկվում է.
1. «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման համար նախատեսված միջոցները առաջարկվում է ավելացնել 338,9 մլն ՀՀ դրամով: Գերակատարումները պայմանավորված են ծրագրի շրջանակներում շահառուների թվի ավելացմամբ, գների համահարթեցմամբ, նորագույն և թանկարժեք տեխնոլոգիաներով մատուցվող բժշկական ծառայությունների փաթեթի ընդլայմամբ: Միջոցառման շրջանակներում մինչև տարեվերջ կանխատեսվում է շուրջ 230 դեպքի ավելացում: 
2. «Շտապ բժշկական օգնության ծառայություններ» միջոցառման միջոցները առաջարկվում է ավելացնել 47,0 մլն դրամով: Գերակատարումները պայմանավորված են պետական բյուջեով ծառայության համար նախատեսված կանչերի թվաքանակի գերակատարմամբ, ինչպես նաև ընթացիկ տարում իրականացված միջոցառումների արդյունքում մի շարք կազմակերպություններում շտապ բժշկական օգնության հերթափոխ իրականացնող բրիգադների թվի ավելացմամբ, ինչը նպաստել է ծառայության հասանելիության մակարդակի բարձրացմանը և կանչերի ուշացումով սպասարկման դեպքերի նվազմանը: Մինչև տարեվերջ բյուջեով նախատեսված կանչերի համեմատ կանխատեսվում է շուրջ 6300 կանչի գերակատարում: 
 	3.«Շարունակական հսկողություն պահանջող և առանձին հիվանդությունների բուժման ծառայություններ» միջոցառման համար նախատեսված միջոցներն առաջարկվում է ավելացնել 8,5 մլն դրամով: Գերակատարումները պայմանավորված են պետական բյուջեով ծառայության համար նախատեսված դեպքերի թվաքանակի գերակատարմամբ: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 440 դեպքի գերակատարում:
4. «Բնածին հիպոթիրեոզի, ֆենիլկենտոնուրիայի և լսողության խանգարումների վաղ հայտնաբերման նպատակով նորածնային սկրինինգի անցկացում» միջոցառման համար հատկացրած միջոցները առաջարկվում է ավելացնել 4,0 մլն դրամով: Նշված միջոցառման շրջանակներում իրականացվող սկրինինգային ծառայությունները նախատեսված են նորածինների համար և կանխատեսվող գերակատարումը պայմանավորված է ծնունդների սեզոնային աճի միջին տեմպի գերազանցմամբ: Կանխատեսվում է նախատեսածից մոտ 1800 դեպքի ավելացում:
5.«Մտավոր, հոգեկան, լսողական, ֆիզիկական, շարժողական և այլ զարգացման խանգարումներով երեխաների գնահատման և վերականգնողական բուժման ծառայություններ» միջոցառման միջոցները առաջարկվում է ավելացնել 12,0 մլն դրամով: Միջոցառման գերակատարումները պայմանավորված են պետական բյուջեով ծառայության համար նախատեսված դեպքերի թվաքանակի գերակատարմամբ, դիմելիության աճով: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 300 դեպքի գերակատարում:
6.«Հոգեկան և նարկոլոգիական հիվանդների բժշկական օգնության ծառայություններ» միջոցառման համար նախատեսվող միջոցներն առաջարկվում է ավելացնել 27,0 մլն դրամով: Կանխատեսվող գերակատարումը պայմանավորված է տվյալ ծառայության դիմելիության աճով, հասանելության բարելավումով: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 65 դեպքի գերակատարում:
7. «Մանկաբարձական բժշկական օգնության ծառայություններ» միջոցառման  միջոցներն առաջարկվում է ավելացնել 74,0 մլն դրամով: Միջոցառման գերակատարումները պայմանավորված են ընթացիկ տարում ծառայությունների գնի բարձրացման, ծնունդների սեզոնային աճի միջին տեմպի գերազանցման հետ: Կանխատեսվում է նախատեսածից մոտ 250 դեպքի ավելացում:
8. «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման  միջոցներն առաջարկվում է ավելացնել 627.0 հազար դրամով` ծախսերի հետևյալ հոդվածներով.
·  «Ապահովագրական ծախսեր» հոդվածի ավելացումը պայմանավորված է գերակատարմամբ: Մասնավորապես, ՀՀ կառավարության 19.09.19թ. թիվ 1259-Ա որոշմամբ թվով 3 տրանսպորտային միջոցներ հանձնվել են Առողջապահության նախարարությանը, որոնց ապահովագրության ժամկետը լրացել է և անհրաժեշտություն է առաջացել ձեռք բերել փոխադրամիջոցների հետ կապված ապահովագրական ծառայություններ, որոնց համար 2019 թվականին գումարներ չեն նախատեսվել,
· «Այլ ծախսեր» հոդվածով ավելացումը պայմանավորված է 19.09.19թ. թիվ 1259-Ա որոշմամբ թվով 3 տրանսպորտային միջոցների տեխնիկական զննման ծառայությունների ծախսերի ավելացմամբ, որոնց համար 2019 թվականին գումարներ չեն նախատեսվել: 
· «Ներկայացուցչական ծառայություններ» հոդվածով նախարարության կարիքների համար անհրաժեշտ ծախսերը փոխհատուցելու համար:
[bookmark: _GoBack]9. «Արյան հավաքագրման ծառայություններ» միջոցառման համար նախատեսված միջոցներն առաջարկվում է ավելացնել 5,756.0 հազար դրամով: Գերակատարումները պայմանավորված են ծրագրի շրջանակներում կադրային դոնորների փոխհատուցվող գումարների ավելացմամբ, ինչպես նաև կանխատեսված ցուցանիշի նկատմամբ արյան բաղադրամասերի պահանջարկի գերազանցմամբ:


2. Ընթացիկ իրավիճակը և խնդիրները 
ՀՀ պետական բյուջեի «Առողջապահություն» բաժնի մի շարք միջոցառումների շրջանակներում իրականացված գնահատումների և փաստացի կատարողականների ուսումնասիրության արդյունքում պարզ է դարձել, որ որոշ միջոցառումների գծով առկա են թերակատարումներ, իսկ մի շարք, հատկապես հիվանդանոցային և առողջապահական հարակից ծառայությունների մասով, առկա են գերակատարումներ: 
3. Կարգավորման նպատակը և բնույթը
Սույն որոշումով նախատեսվում է միջծրագրային վերաբաշխումների միջոցով միջոցառումների ընդհանուր միջոցները վերաբաշխել առավել հրատապ, առաջնահերթ համարվող ծրագրերի գծով առկա պահանջարկի փոխհատուցմանը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության պետական աշխատակիցների կողմից:
5. Ակնկալվող արդյունքը
ՀՀ քաղաքացիներին անվճար և արտոնյալ պայմաններով բժշկական օգնության և սպասարկման ծառայությունների հասանելիության, ինչպես նաև առողջապահության նախարարության բնականոն գործունեության ապահովում 


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

